
Azərbaycan Respublikasının Əqli Mülkiyyət Agentliyinin
N İ Z A M N A M Ə S İ

(əvvəli 4-cü səhifədə)
4. Agentliyin idarə olunması
4.1. Agentlik öz fəaliyyətində və idarəetmədə 

mütərəqqi korporativ idarəetmə standartlarını tətbiq 
edir.

4.2. Agentliyin idarəetmə orqanı İdarə Heyətidir.
4.3. İdarə Heyəti Agentliyə ümumi rəhbərliyi 

və nəzarəti həyata keçirir. İdarə Heyətinin tərkibi üç 
nəfərdən – Azərbaycan Respublikasının Prezidenti 
tərəfindən vəzifəyə təyin və vəzifədən azad edilən 
İdarə Heyəti sədrindən və Azərbaycan Respublikasının 
Prezidenti ilə razılaşdırmaqla Azərbaycan Respubli-
kasının Nazirlər Kabineti tərəfindən vəzifəyə təyin və 
vəzifədən azad edilən digər iki üzvdən ibarətdir.

4.4. İdarə Heyətinin sədri müvəqqəti olmadıqda 
onun səlahiyyətlərini İdarə Heyəti üzvləri arasından 
sədrin müəyyən etdiyi şəxs icra edir.

4.5. İdarə Heyətinin vəzifələri aşağıdakılardır:
4.5.1. Agentliyin fəaliyyətini təşkil etmək;
4.5.2. Agentliyin inkişaf istiqamətlərini, strateji 

məqsəd və planlarını müəyyən etmək;
4.5.3. təsisçinin səlahiyyətlərinin həyata 

keçirilməsi üçün, müvafiq olaraq, Azərbaycan Respub-
likasının Prezidentinə və Azərbaycan Respublikası-
nın Nazirlər Kabinetinə təkliflər vermək və sənədlər 
(o cümlədən Agentliyin maliyyə hesabatını və 
fəaliyyətinə dair illik hesabatı) təqdim etmək;

4.5.4. Agentliyin maliyyə planlaşdırmasını və 
büdcəsini təsdiq etmək;

4.5.5. Agentliyin fəaliyyətinə nəzarət etmək;
4.5.6. Agentliyin strateji məqsəd və planlarının, 

habelə büdcəsinin icrasına nəzarət etmək;
4.5.7. Agentliyin əməkhaqqı fondunu və 

işçilərinin əməkhaqlarını bu Nizamnamənin 5.8-ci 
bəndi nəzərə alınmaqla təsdiq etmək, Agentliyin əldə 
etdiyi vəsait (dövlət büdcəsindən və dövlətə məxsus 
digər fondlardan ayrılan vəsait istisna olmaqla) hesa-
bına işçilərə əlavə ödənilən həvəsləndirmə sistemini 
müəyyənləşdirmək;

4.5.8. Azərbaycan Respublikası Nazirlər Ka-
binetinin razılığı ilə Agentliyin idarə, filial və 
nümayəndəliklərinin yaradılması barədə qərar qəbul 
etmək;

4.5.9. Agentliyin tabeliyində olan publik hüquqi 
şəxslərin işçilərinin say həddini təsdiq etmək;

4.5.10. Agentliyin fəaliyyətinə dair daxili 
qaydaları (o cümlədən maraqlar münaqişəsinin 
istisna olunması qaydasını), habelə idarə, filial və 
nümayəndəliklərinin əsasnamələrini təsdiq etmək;

4.5.11. bu Nizamnamənin 3.1.1-ci və 3.2.1-ci 
yarımbəndlərində nəzərdə tutulmuş məsələlərin həlli 
üçün tədbirlər görmək;

4.5.12. Agentliyin fəaliyyətinə dair illik hesabatı 
dinləmək;

4.5.13. Agentliyin kənar auditorunu təyin etmək 
və audit hesabatını qəbul etmək;

4.5.14. kənar auditorun yoxlamalarının, habelə 
digər yoxlamaların nəticələrinə dair tədbirlər görmək;

4.5.15. Azərbaycan Respublikası Nazirlər Kabine-
tinin razılığı ilə Agentliyin xalis aktivlərinin dəyərinin 
25 faizindən artıq məbləğdə olan əqdin (xüsusi 
əhəmiyyətli əqdin) və aidiyyəti şəxslə dəyəri Agent-
liyin aktivlərinin 5 faizini və daha çox hissəsini təşkil 
edən əqdin bağlanması haqqında qərar qəbul etmək;

4.5.16. aidiyyəti şəxslə dəyəri Agentliyin 
aktivlərinin 5 faizədək hissəsini təşkil edən əqdin 
bağlanması haqqında qərar qəbul etmək;

4.5.17. bu Nizamnamənin 3.1.62-ci 
yarımbəndində nəzərdə tutulan vəsaitdən təyinatı üzrə 
səmərəli istifadə olunmasını təmin etmək;

4.5.18. İdarə Heyəti üzvlərinin müraciətlərinə 
baxmaq və qərar qəbul etmək;

4.5.19. İdarə Heyəti sədrinin səlahiyyətlərinə aid 
edilməyən bütün digər məsələlər barədə qərar vermək.

4.6. İdarə Heyətinin iclasları ayda bir dəfədən 
az olmayaraq çağırılır. İdarə Heyətinin iclasları-
nın keçirilməsi təşəbbüsü ilə İdarə Heyətinin üzvü 
çıxış edir. İdarə Heyətinin iclasları İdarə Heyəti 
üzvlərinin hamısı iştirak etdikdə səlahiyyətlidir (bu 
Nizamnamənin 4.7-ci bəndinin ikinci cümləsində 
nəzərdə tutulmuş hal istisna olmaqla). İdarə Heyətinin 
iclasları müvafiq qaydada protokollaşdırılır və 
müzakirə edilmiş məsələlər üzrə qərarlar qəbul edilir. 
İdarə Heyətinin iclasında, hər üzvün bir səsi olmaqla, 
qərarlar sadə səs çoxluğu ilə qəbul edilir. Səsvermə 
zamanı üzvlərin bitərəf qalmasına icazə verilmir. 
Səslərin sayı bərabər olduqda, İdarə Heyəti sədrinin 
(və ya onu əvəz edən digər üzvün) səsi həlledicidir.

4.7. İdarə Heyətinin üzvlərinə iclasın keçiriləcəyi 
yer və vaxt, habelə gündəliyə daxil edilmiş məsələlər 
barədə iclasa azı 3 (üç) iş günü qalmış, zəruri sənədlər 
əlavə edilməklə yazılı məlumat verilir. İclasın 
gündəliyinə İdarə Heyətinin hər hansı üzvünün maraq-
larına toxunan məsələ çıxarıldıqda, həmin üzv bununla 
bağlı maraqları haqqında ətraflı məlumat verməli, 
bu məsələnin müzakirəsində və həmin məsələyə dair 
səsvermədə iştirak etməməlidir. Gündəliyə daxil 
edilməmiş və ya tələb olunan aidiyyəti sənədləri iclas-
dan qabaq təqdim edilməmiş məsələlər barədə, bütün 
iştirakçı üzvlərin razılıq verdiyi hallar istisna olmaqla, 
qərar qəbul edilə bilməz.

4.8. İdarə Heyətinin sədri:
4.8.1. Agentliyin cari fəaliyyətinə rəhbərlik edir 

və onu təmsil edir;

4.8.2. İdarə Heyətinin fəaliyyətini təşkil edir, 
iclaslarının gündəliyini müəyyənləşdirir və iclaslarına 
sədrlik edir;

4.8.3. öz təşəbbüsü ilə və ya İdarə Heyətinin digər 
üzvünün təşəbbüsü ilə İdarə Heyətinin iclaslarını 
çağırır;

4.8.4. öz təşəbbüsü ilə, habelə İdarə Heyətinin hər 
hansı bir üzvünün xahişi əsasında digər şəxsləri İdarə 
Heyətinin iclasında iştirak etməyə dəvət edir;

4.8.5. Agentliyin fəaliyyətinin təşkili ilə əlaqədar 
icrası məcburi olan daxili sərəncam və əmrlər verir;

4.8.6. Agentliyin fəaliyyət istiqamətlərinə dair 
qəbul olunmuş aktların icrasını təşkil edir, yoxlayır və 
buna nəzarəti həyata keçirir;

4.8.7. Agentliyin vəzifəli şəxslərinin 
qanunvericiliyə zidd olan qərarlarını ləğv edir;

4.8.8. müəyyən edilmiş struktur, əməkhaqqı fondu 
və işçilərin say həddi daxilində Agentliyin Aparatı-
nın və digər struktur bölmələrinin strukturunu, ştat 
cədvəlini və xərclər smetasını təsdiq edir;

4.8.9. Agentliyin işçilərinin vəzifə maaşlarının, 
vəzifə maaşlarına əlavələrin, mükafatların və digər 
ödənişlərin verilməsini əməkhaqqı fondu çərçivəsində 
təşkil edir;

4.8.10. bu Nizamnamə ilə müəyyən edilmiş hallar 
istisna olmaqla, Agentliyin, o cümlədən onun idarə, fi-
lial və nümayəndəliklərinin, habelə tabeliyindəki digər 
qurumların işçilərinin vəzifəyə təyin və vəzifədən azad 
edilməsi, onlar barəsində həvəsləndirmə və intizam 
tənbehi tədbirləri görülməsinə dair qərarlar qəbul edir;

4.8.11. Agentliyin əmlakından bu Nizamnamədə 
nəzərdə tutulmuş məqsədlərə uyğun istifadə olunması-
na nəzarət edir;

4.8.12. bu Nizamnamə ilə müəyyən edilmiş 
səlahiyyətlər çərçivəsində Agentliyin adından 
əməliyyatlar aparır, müqavilələr bağlayır və onların 
yerinə yetirilməsini təmin edir;

4.8.13. Agentliyin fəaliyyət istiqamətləri ilə bağlı 
komissiyalar və işçi qruplar yaradır;

4.8.14. Agentliyin fəaliyyət istiqamətləri üzrə 
dövlət sirrinin və məxfilik rejiminin, habelə qanunla 
qorunan digər məlumatların mühafizəsi üçün zəruri 
tədbirlər görür;

4.8.15. Agentlikdə kargüzarlıq və arxiv işinin 
aparılmasını təmin edir;

4.8.16. Agentlikdə müraciətlərə baxılmanı və 
vətəndaşların qəbulunu təmin edir.

4.9. İdarə Heyətinin üzvləri:
4.9.1. İdarə Heyətinin səlahiyyətlərinə aid 

məsələlərin həllində iştirak edirlər;
4.9.2. İdarə Heyətinin iclasının gündəliyi ilə və 

baxılması nəzərdə tutulmuş materiallarla əvvəlcədən 

tanış olurlar;
4.9.3. İdarə Heyətinin qəbul ediləcək qərarlarına 

dair fikir bildirirlər;
4.9.4. İdarə Heyətinin səlahiyyətlərinə aid 

məsələlərə onun iclaslarında baxmaq barədə təkliflər 
verirlər;

4.9.5. İdarə Heyətinin qərarları ilə, iclas protokol-
ları ilə və digər sənədlərlə tanış olurlar.

4.10. İdarə Heyətinin üzvləri onun iclaslarında 
baxılan məsələlərə qərəzsiz yanaşmalı, İdarə Heyəti 
üzvünün adına xələl gətirə biləcək hərəkətlərə və 
çıxışlara yol verməməlidirlər, həmçinin Azərbaycan 
Respublikası Mülki Məcəlləsinin 49-cu maddəsində 
müəyyən edilmiş digər tələbləri yerinə yetirməlidirlər.

5. Agentliyin nizamnamə fondu, əmlakı və 
maliyyə fəaliyyətinin əsasları

5.1. Agentliyin ilkin nizamnamə fondu 5 000 000 
(beş milyon) manatdır.

5.2. Agentliyin əmlakı nizamnamə fondun-
dan, təsisçinin verdiyi digər əmlakdan, həmçinin 
dövlət büdcəsindən ayrılan vəsaitdən, fəaliyyətindən 
əldə olunmuş vəsaitdən, ianələrdən, qrantlardan, 
cəlb edilən investisiyalardan və qanunla qadağan 
edilməyən digər vəsaitdən formalaşır.

5.3. Agentlik öz əmlakından yalnız bu 
Nizamnamədə müəyyən olunmuş məqsədlərə uyğun 
istifadə edir. Agentlik balansında olan dövlət əmlakına 
münasibətdə səlahiyyətlərini müvafiq qanunvericiliklə 
müəyyən edilmiş qaydada həyata keçirir.

5.4. Azərbaycan folklor nümunələrinin (ənənəvi 
mədəni nümunələrin), ənənəvi biliklərin və digər 
qeyri-maddi mədəni irs nümunələrinin hüquqi qorun-
masının təmin edilməsi, onların mənimsənilməsinin 
və onlardan istifadə ilə bağlı hüquqların pozulma-
sının qarşısının alınması və bununla bağlı müvafiq 
tədbirlər görülməsi dövlət büdcəsi vəsaiti hesabına 
maliyyələşdirilir.

5.5. Agentlik qanunla nəzərdə tutulmuş vergiləri 
və digər məcburi ödənişləri ödədikdən sonra Agent-
liyin, onun idarə, filial və nümayəndəliklərinin, 
habelə tabeliyindəki digər qurumların fəaliyyətindən 
əldə edilmiş vəsait Agentliyin fəaliyyətinin təmin 
edilməsinə yönəldilir.

5.6. Agentlik “Dövlət rüsumu haqqında” 
Azərbaycan Respublikasının Qanununda nəzərdə 
tutulmuş xidmətlər göstərməsinə (hüquqi hərəkətləri 
həyata keçirməsinə) görə həmin Qanunla müəyyən 
edilmiş qaydada və məbləğdə dövlət rüsumu, habelə 
bu Nizamnamənin 5.7-ci bəndində göstərilmiş hallar-
da haqlar tutur. Agentliyin tutduğu dövlət rüsumunun 
Azərbaycan Respublikasının Prezidenti tərəfindən 
müəyyən edilən hissəsi Agentliyin fəaliyyətinin 

maliyyələşdirilməsi məqsədilə Agentliyin hesabına 
köçürülür.

5.7. “Müəlliflik hüququ və əlaqəli hüquqlar 
haqqında” Azərbaycan Respublikası Qanununun 43-
cü maddəsinin 1-ci hissəsinin 4-cü bəndində, “Əqli 
mülkiyyət hüquqlarının təminatı və piratçılığa qarşı 
mübarizə haqqında” Azərbaycan Respublikası Qanu-
nunun 12.3-cü və 13.3-cü maddələrində, “Azərbaycan 
folkloru nümunələrinin hüquqi qorunması haqqın-
da” Azərbaycan Respublikası Qanununun 6.3-cü 
maddəsində, “Patent haqqında” Azərbaycan Respubli-
kası Qanununun 39.2-ci maddəsində, “Əmtəə nişanları 
və coğrafi göstəricilər haqqında” Azərbaycan Respub-
likası Qanununun 35.2-ci maddəsində nəzərdə tutul-
muş hallarda Agentliyə ödənilən haqların məbləğləri 
tənzimlənən qiymətlərə (tariflərə) aiddir.

5.8. İdarə Heyəti sədrinin, İdarə Heyətinin 
digər üzvlərinin və Agentliyin Aparatının işçilərinin 
əməyinin ödənilməsi normaları və digər təminatları, 
müvafiq olaraq, Azərbaycan Respublikasının mərkəzi 
icra hakimiyyəti orqanlarının rəhbərlərinin, rəhbər 
müavinlərinin və aparatları işçilərinin əməyinin 
ödənilməsi normalarına və təminatlarına bərabər 
tutulur.

6. Agentliyin fəaliyyətinə nəzarətin forması və 
əhatə dairəsi

6.1. Agentliyin fəaliyyətinə nəzarəti Azərbaycan 
Respublikasının Prezidenti, təsisçinin səlahiyyətləri 
çərçivəsində Azərbaycan Respublikasının Nazirlər Ka-
bineti, həmçinin bu Nizamnamə ilə müəyyən edilmiş 
qaydada İdarə Heyəti həyata keçirirlər.

6.2. Agentliyin fəaliyyətinə dair illik hesabat 
Azərbaycan Respublikasının Prezidentinə təqdim 
edilir.

7. Agentlikdə uçot və hesabat
7.1. Agentlik “Mühasibat uçotu haqqında” 

Azərbaycan Respublikasının Qanunu ilə publik hüquqi 
şəxslər üçün müəyyən edilmiş qaydada mühasibat 
uçotu aparır, maliyyə hesabatlarını tərtib, təqdim və 
dərc edir.

7.2. Agentlik “Rəsmi statistika haqqında” 
Azərbaycan Respublikasının Qanununa uyğun olaraq 
statistik uçot aparır, statistik hesabatları tərtib və 
təqdim edir.

7.3. Agentlik idarə, filial və nümayəndəliklərinin, 
habelə tabeliyindəki digər qurumların maliyyə-
təsərrüfat fəaliyyətinin yoxlanılmasını təmin edir.

7.4. Agentlik öz fəaliyyətinin müstəqil surətdə 
yoxlanılması üçün kənar auditor cəlb edir.

8. Agentliyin ləğvi və yenidən təşkili
Agentliyin ləğvini və yenidən təşkilini 

Azərbaycan Respublikasının Prezidenti həyata keçirir.

Azərbaycan Respublikası Nazirlər Kabinetinin Qərarı
№ 330                                                                                                                             Bakı şəhəri, 27 iyul 2018-ci il

“Hüquqi şəxslərin dövlət reyestrinin aparılması, 
istifadəsi və mühafizəsi Qaydaları”, “Dövlət reyestr 
kitabı”, “Qeyri-kommersiya hüquqi şəxslərinin dövlət 
qeydiyyatı haqqında şəhadətnamə”, “Qeyri-kommersi-
ya qurumlarının dövlət reyestrindən çıxarışın forması 
və çıxarışda göstərilən məlumatların həcmi” və “Qeyri-
kommersiya qurumlarının dövlət qeydiyyatına alınması 
barədə ərizənin forması”nın təsdiq edilməsi haqqında” 
Azərbaycan Respublikası Nazirlər Kabinetinin 2005-
ci il 13 aprel tarixli 70 nömrəli qərarında dəyişikliklər 
edilməsi barədə

Azərbaycan Respublikası Konstitusiyasının 119-cu 
maddəsinin səkkizinci abzasını rəhbər tutaraq Azərbaycan 
Respublikasının Nazirlər Kabineti QƏRARA ALIR: 

“Hüquqi şəxslərin dövlət reyestrinin aparılması, 
istifadəsi və mühafizəsi Qaydaları”, “Dövlət reyestr kitabı”, 
“Qeyri-kommersiya hüquqi şəxslərinin dövlət qeydiyyatı 
haqqında şəhadətnamə”, “Qeyri-kommersiya qurumlarının 
dövlət reyestrindən çıxarışın forması və çıxarışda göstərilən 
məlumatların həcmi” və “Qeyri-kommersiya qurumlarının 
dövlət qeydiyyatına alınması barədə ərizənin forması”nın 
təsdiq edilməsi haqqında” Azərbaycan Respublikası 
Nazirlər Kabinetinin 2005-ci il 13 aprel tarixli 70 nömrəli 
qərarında (Azərbaycan Respublikasının Qanunvericilik 
Toplusu, 2005, № 4, maddə 384, № 9, maddə 868, № 12, 
maddə 1228; 2006, № 10, maddə 902; 2008, № 9, maddə 
853, № 12, maddə 1104; 2010, № 6, maddə 548, № 7, 
maddə 705; 2011, № 5, maddə 445, № 12, maddə 1248; 
2012, № 4, maddə 391, № 5, maddə 491, № 11, maddə 
1200; 2014, № 5, maddə 548, № 6, maddə 748, № 9, 
maddələr 1121, 1122; 2015, № 2, maddə 212; 2016, № 9, 
maddə 1581; 2017, № 6, maddə 1230, № 10, maddə 1879) 
aşağıdakı dəyişikliklər edilsin:  

1. Adı aşağıdakı redaksiyada verilsin:
 “Hüquqi şəxslərin dövlət reyestrinin aparılması, 

istifadəsi və mühafizəsi Qaydaları”nın, habelə hüquqi 
şəxslərin dövlət qeydiyyatı və dövlət reyestrinin aparılması 
ilə bağlı sənədlərin təsdiq edilməsi haqqında”.

2. 1-ci hissə aşağıdakı redaksiyada verilsin:
“1. “Hüquqi şəxslərin dövlət reyestrinin aparılma-

sı, istifadəsi və mühafizəsi Qaydaları”, “Qeyri-kom-
mersiya hüquqi şəxslərinin dövlət qeydiyyatı haqqında 
şəhadətnamə”, “Qeyri-kommersiya hüquqi şəxsinin 
adında edilmiş dəyişikliyin dövlət qeydiyyatı haqqın-
da şəhadətnamə”, “Xarici qeyri-kommersiya hüquqi 
şəxsinin nümayəndəliyinin dövlət qeydiyyatı haqqında 
şəhadətnamə”, “Xarici qeyri-kommersiya hüquqi şəxsinin 
filialının dövlət qeydiyyatı haqqında şəhadətnamə”, “Xarici 
qeyri-kommersiya hüquqi şəxsinin nümayəndəliyinin 
adında edilmiş dəyişikliyin dövlət qeydiyyatı haqqında 
şəhadətnamə”, “Xarici qeyri-kommersiya hüquqi şəxsinin 
filialının adında edilmiş dəyişikliyin dövlət qeydiyyatı 
haqqında şəhadətnamə”, “Qeyri-kommersiya qurumla-
rının dövlət reyestrindən çıxarışın forması və çıxarışda 
göstərilən məlumatların həcmi”, “Qeyri-kommersiya 

qurumlarının dövlət qeydiyyatına alınması barədə ərizənin 
forması”, “Kommersiya hüquqi şəxslərinin dövlət reyestr 
kitabı”, “Xarici kommersiya hüquqi şəxslərinin filial və 
nümayəndəliklərinin dövlət reyestr kitabı”, “Publik hüquqi 
şəxslərin dövlət reyestr kitabı”, “Qeyri-kommersiya hüquqi 
şəxslərinin dövlət reyestr kitabı” və “Xarici qeyri-kommer-
siya hüquqi şəxslərinin filial və nümayəndəliklərinin dövlət 
reyestr kitabı” təsdiq edilsin (əlavə olunur).”.

3. Həmin qərarla təsdiq edilmiş “Hüquqi şəxslərin 
dövlət reyestrinin aparılması, istifadəsi və mühafizəsi 
Qaydaları” üzrə:

3.1. 1.3.2-ci yarımbəndə “şəxslərinin” sözündən 
sonra “, xarici kommersiya hüquqi şəxslərinin filial və 
nümayəndəliklərinin” sözləri, “orqanlarının” sözündən 
sonra “, habelə Naxçıvan Muxtar Respublikasının Vergilər 
Nazirliyinin” sözləri əlavə edilsin.”;

3.2. 1.3.3-cü yarımbəndə “Komitəsi” sözündən sonra 
“və Naxçıvan Muxtar Respublikasının Dini Qurumlarla İş 
üzrə İdarəsi” sözləri əlavə edilsin;

3.3. 2.4-cü bəndə “qeyri-kommersiya” sözlərindən son-
ra “qurum-larının” sözü əlavə edilsin və ikinci halda “hüqu-
qi şəxslərin” sözləri “qurumların” sözü ilə əvəz edilsin;

3.4. 3.2.4-cü yarımbənd ləğv edilsin;
3.5. 4.2-ci bəndin birinci cümləsində “Dövlət reyestr 

kitabında” sözləri “qeyri-kommersiya qurumlarının dövlət 
reyestr kitablarında” sözləri ilə, ikinci cümləsində isə 
“Dövlət reyestr kitabı” sözləri “Qeyri-kommersiya qurum-
larının dövlət reyestr kitabları” sözləri ilə əvəz edilsin;

3.6. 4.2-1-ci bəndin üçüncü və 4.6-1-ci bəndin birinci 
cümlələrində “Kommersiya hüquqi şəxslərinin dövlət 
reyestr kitabı”nın, “Publik hüquqi şəxslərin dövlət reyestr 
kitabı”nın” sözləri “Kommersiya qurumlarının və publik 
hüquqi şəxslərin dövlət reyestr kitablarının” sözləri ilə əvəz 
edilsin;

3.7. 4.3-cü bənddə “Dövlət reyestr kitabı” sözləri 
“dövlət reyestr kitabları” sözləri ilə əvəz edilsin;

3.8. 4.5-ci bəndin birinci cümləsində “kitabı” sözü 
“kitabları” sözü ilə, “bölmədən” sözü “hissədən” sözü 
ilə, “bölmə” sözü hər iki halda “hissə” sözü ilə, ikinci 
cümləsində isə “Filial və nümayəndəliklərin Dövlət reyestr 
kitabında” sözləri “Xarici qeyri-kommersiya hüquqi 
şəxslərinin filial və nümayəndəliklərinin dövlət reyestr 
kitablarında” sözləri ilə əvəz edilsin;

3.9. 4.6-cı, 4.7-ci (birinci halda) və 4.9-cu bəndlərdə və 
4.10-cu bəndin birinci abzasında “kitabının” sözü “kitabla-
rının” sözü ilə əvəz edilsin;

3.10. 4.8-ci bəndin birinci cümləsində “Dövlət reyestr 
kitabında” sözləri “dövlət reyestr kitablarında” sözləri ilə 
əvəz edilsin;

3.11. 4.8-1-ci bənddə “Kommersiya hüquqi şəxslərinin 
dövlət reyestr kitabı”nda, “Publik hüquqi şəxslərin dövlət 
reyestr kitabı”nda” sözləri “Kommersiya qurumlarının və 
publik hüquqi şəxslərin dövlət reyestr kitablarında” sözləri 
ilə əvəz edilsin;

3.12. 4.12-ci bəndin birinci cümləsində “kitabına” 

sözü “kitablarına” sözü ilə, hər iki halda “bölməyə” sözü 
“hissəyə” sözü ilə əvəz edilsin;

3.13. 4.13-cü bəndin ikinci cümləsində “Qeyri-kom-
mersiya qurumlarının dövlət reyestr kitabı”nın” sözləri 
“Qeyri-kommersiya qurumlarının dövlət reyestr kitabları-
nın” sözləri ilə, üçüncü cümləsində “hüquqi şəxslərinin” 
sözləri “qurumlarının və” sözləri ilə əvəz edilsin;

3.14. 4.15.2-ci, 5.2.3-cü yarımbəndlərdə və 5.3-cü, 
5.5-ci bəndlərin birinci cümlələrində “hüquqi şəxslərinin” 
sözləri “qurumlarının” sözü ilə əvəz edilsin;

3.15. 5.3-1-ci bəndin birinci cümləsində “hüquqi 
şəxslərinə” sözləri “qurumlarına və” sözləri ilə əvəz edilsin;

3.16. 6.7-ci bəndə və 6.8-ci bəndin birinci cümləsinə 
“qurumları” sözündən sonra “(habelə dini qurumlar)” 
sözləri, “Azərbaycan Respublikasının Vergilər Nazirliyinə” 
sözlərindən sonra “, Azərbaycan Respublikasının Dövlət 
Statistika Komitəsinə” sözləri əlavə edilsin;

3.17. 6.8-1-ci bənd üzrə;
3.17.1. birinci abzasda “Kommersiya hüquqi şəxsinin, 

publik hüquqi şəxsin habelə xarici kommersiya hüquqi 
şəxsinin nümayəndəlik və filiallarının” sözləri “Kommersi-
ya qurumlarının və publik hüquqi şəxslərin” sözləri ilə əvəz 
edilsin;

3.17.2. ikinci abzasda “kommersiya hüquqi şəxslərinin, 
publik hüquqi şəxslərin habelə xarici kommersiya hüqu-
qi şəxsin nümayəndəlik və filialları” sözləri “və dövlət 
reyestrinə daxil etdiyi kommersiya qurumları və publik 
hüquqi şəxslər” sözləri ilə əvəz edilsin;

3.17.3. üçüncü abzasda “kommersiya hüquqi şəxsinin, 
habelə xarici kommersiya hüquqi şəxsinin publik hüquqi 
şəxsin nümayəndəlik və ya filialı” sözləri “kommersiya 
qurumları və publik hüquqi şəxslər” sözləri ilə əvəz edilsin;

3.18. 8.6-cı bəndin birinci cümləsinə “başqa” sözündən 
əvvəl “əvvəllər” sözü əlavə edilsin və həmin bənddə ismin 
müvafiq hallarında “Dövlət reyestri” kitabı” sözləri ismin 
müvafiq hallarında “dövlət reyestr kitabları” sözləri ilə əvəz 
edilsin;

3.19. həmin qərarla təsdiq edilmiş “Qeyri-kommersiya 
qurumlarının dövlət reyestrindən çıxarışın forması və çı-
xarışda göstərilən məlumatların həcmi”nin 4-cü hissəsində 
“və 3.2.4-cü yarımbəndlərində” sözləri “yarımbəndində” 
sözü ilə əvəz edilsin;

3.20. həmin qərarla təsdiq edilmiş əlavələr - “Kommer-
siya hüquqi şəxslərinin dövlət reyestri”, “Xarici kommersi-
ya hüquqi şəxslərinin filial və nümayəndəliklərinin dövlət 
reyestri” və “Publik hüquqi şəxslərin dövlət reyestri”nin 
adlarında “reyestri” sözü “reyestr kitabı” sözləri ilə əvəz 
edilsin;

3.21. həmin qərarla təsdiq edilmiş əlavələr -  “Qeyri-
kommersiya hüquqi şəxslərin dövlət reyestri” və “Qeyri-
kommersiya qurumlarının dövlət reyestrinin xarici qeyri-
kommersiya hüquqi şəxslərinin nümayəndəlik və filialları 
bölməsi” əlavələri yeni redaksiyada verilsin (əlavə olunur).

Novruz MƏMMƏDOV 
Azərbaycan Respublikasının Baş naziri

Azərbaycan Respublikası Nazirlər Kabinetinin Qərarı
№ 332                                                                                                                             Bakı şəhəri, 27 iyul 2018-ci il

“Azərsu” Açıq Səhmdar Cəmiyyətinin 
Nizamnaməsinin və strukturunun təsdiq edilməsi 
haqqında” Azərbaycan Respublikası Nazirlər Kabi-
netinin 2005-ci il 22 mart tarixli 50 nömrəli qərarında 
dəyişikliklər edilməsi barədə

“Azərbaycan Respublikasının Mülki Məcəlləsində 
dəyişikliklər edilməsi haqqında” Azərbaycan Respublikası-
nın 2018-ci il 3 aprel tarixli 1054-VQD nömrəli Qanununun 
tətbiqi barədə” Azərbaycan Respublikası Prezidentinin 
2018-ci il 23 aprel tarixli 20 nömrəli Sərəncamının 1.2-ci 
bəndinin icrasını təmin etmək məqsədi ilə Azərbaycan Res-

publikasının Nazirlər Kabineti QƏRARA  ALIR:
Azərbaycan Respublikası Nazirlər Kabinetinin 2005-ci 

il 22 mart tarixli 50  nömrəli qərarı (Azərbaycan Respub-
likasının Qanunvericilik Toplusu, 2005, № 3, maddə 257; 
2006, № 1, maddə 59; 2007, № 9, maddə 922; 2009, № 10, 
maddə 846; 2010, № 11, maddə 1039; 2011, № 5, maddə 
442; 2013, № 6, maddə 760; 2015, № 9, maddə 1074, 
№ 12, maddə 1595; 2016, № 3, maddə 612, № 6, maddə 
1225, № 10, maddə 1728; 2017, № 9, maddə 1746, № 12 
(II kitab), maddə 2541) ilə təsdiq edilmiş “Azərsu” Açıq 
Səhmdar Cəmiyyətinin Nizamnaməsi”nin 11.1-ci bəndinin 

ikinci cümləsi dördüncü cümlə hesab edilsin və həmin 
bəndə aşağıdakı məzmunda ikinci və üçüncü cümlələr əlavə 
edilsin:

 “İdarə Heyətinin üzvləri və (və ya) Cəmiyyətin 
iştirakçıları daxili audit komitəsinin üzvü ola bilməzlər. 
Direktorlar Şurasının üzvləri daxili audit komitəsinin üzvü 
ola bilərlər.”.

Novruz MƏMMƏDOV 
Azərbaycan Respublikasının Baş naziri

Mərkəzi icra hakimiyyəti orqanları 
rəhbərlərinin 2018-ci ilin avqust ayında 

şəhər və rayonlarda vətəndaşların qəbulu 

C Ə D V Ə L İ
Mərkəzi icra  

hakimiyyəti orqanı
Qəbul 
günü

Qəbulun  
keçirildiyi şəhər

Əhatə olunan şəhər və  
rayonlar

Ceyhun Bayramov
təhsil naziri

06 Qazax Qazax, Ağstafa, Tovuz, Şəmkir, 
Gədəbəy

Məleykə Abbaszadə 
Dövlət İmtahan Mərkəzi publik 
hüquqi şəxsin Direktorlar Şurasının 
sədri 

10 Lerik Lerik, Lənkəran, Astara, Masallı, 
Yardımlı, Cəlilabad, Biləsuvar

Arzu Rəhimov 
Səfərbərlik və Hərbi Xidmətə Çağırış 
üzrə Dövlət Xidmətinin rəisi

16 Yevlax Yevlax, Bərdə, Tərtər, Ucar, 
Zərdab, Ağdaş, Göyçay

Zakir Qaralov 
baş prokuror 

17 Saatlı Saatlı, Şirvan, Hacıqabul, Sal-
yan, Sabirabad

Sahil Babayev
əmək və əhalinin sosial müdafiəsi 
naziri 

17 İsmayıllı İsmayıllı, Göyçay, Ağsu, Şa-
maxı, Qobustan

Azad Rəhimov 
gənclər və idman naziri 

17 Göygöl Göygöl, Gəncə, Naftalan, 
Goranboy, Samux, Daşkəsən, 
Şəmkir, 
Gədəbəy, Tovuz, Ağstafa, Qazax 

Şahin Mustafayev 
iqtisadiyyat naziri 

17 Balakən Balakən, Zaqatala, Qax

Kəmaləddin Heydərov 
fövqəladə hallar naziri

24 Qəbələ Qəbələ, İsmayıllı, Ağsu, Şamaxı, 
Qobustan

İnam Kərimov
kənd təsərrüfatı naziri 

24 Şəmkir Şəmkir, Gədəbəy, Tovuz, Ağsta-
fa, Qazax

Kərəm Həsənov 
Əmlak Məsələləri Dövlət Komitəsinin 
sədri 

24 Ağsu Ağsu, Şamaxı, Qobustan

Ramil Usubov  
daxili işlər naziri

25 Şəki Şəki, Qax, Zaqatala, Balakən, 
Oğuz, Qəbələ

Mikayıl Cabbarov
vergilər naziri

27 Sumqayıt Sumqayıt, Abşeron, Xızı, 
Siyəzən, Qubadlı, Şuşa, 
Zəngilan 

Mübariz Qurbanlı 
Dini Qurumlarla İş üzrə Dövlət 
Komitəsinin sədri 

28 Xaçmaz Xaçmaz, Quba, Qusar, Şabran, 
Siyəzən

Muxtar Babayev
ekologiya və təbii sərvətlər naziri 

31 Masallı Masallı, Lənkəran, Astara, Lerik, 
Yardımlı

Fikrət Məmmədov 
ədliyyə naziri

31 Hacıqabul Hacıqabul, Şirvan, Kürdəmir

Əbülfəs Qarayev 
mədəniyyət naziri 

31 Zaqatala Zaqatala, Şəki, Oğuz, Qax, 
Balakən 

Ramin Quluzadə
nəqliyyat, rabitə və yüksək texnologi-
yalar naziri

31 Naftalan Naftalan, Gəncə, Göygöl, 
Samux, Goranboy, Daşkəsən, 
Kəlbəcər, Xocalı

Oqtay Şirəliyev 
səhiyyə naziri 

31 Ucar Ucar, Kürdəmir, Ağsu, Göyçay 

Hicran Hüseynova
Ailə, Qadın və Uşaq Problemləri üzrə 
Dövlət Komitəsinin sədri

31 Qəbələ Qəbələ, İsmayıllı, Ağsu, Şamaxı, 
Qobustan

Səfər Mehdiyev
Dövlət Gömrük Komitəsinin sədri

31 Cocuq Mərcanlı 
(Cəbrayıl)

Cocuq Mərcanlı (Cəbrayıl), 
Füzuli, Zəngilan, Qubadlı, 
Xocavənd

Rövşən Rzayev
Qaçqınların və Məcburi Köçkünlərin 
İşləri üzrə Dövlət Komitəsinin sədri

31 Şəki Şəki, Qax, Zaqatala, Balakən, 
Oğuz, Qəbələ 

Qeyd: Vətəndaşların qaldırdıqları məsələlər qəbulu keçirən mərkəzi icra hakimiyyəti orqanının 
səlahiyyətlərinə aid olmalıdır.


